
کوردســتانێ  باکــوورێ  ل  خوەدانــێ  بــەرێ  ئــەم  دەمــێ 
دکەیــن گەلــەک زانــا د کەڤنــە پێشــیا مــە، ئــەڤ زانایــە هەمــی 
ئــەون یێــن د ناڤــا مەدرەســاندا ڕابوویــن. ئــەوان ژییــێ خــۆ هەمــی 

فەقییــان. وانەدانــا  ژبــۆ  تەرخانکرییــە 

پتریــا وان ژبلــی وانەدانــێ بەرهــەم ژی نڤیســینە. بەلــێ جهــێ 
ــا نوکــە بەرهەمێــن ئــەوان ب دروســتی نەگەهشــتینە  داخێیــە هەت
دەســتێ مــە. مــن ژی ڤیــا د ئەڤــێ گۆتــارا خــۆدا بەحــس ژ ئێــک 
زانایێــن باکــوورێ کوردســتانێ بکــەم، هــەم مامۆســتایەتی کرییە 
و هــەم ژی بەرهــەم نڤیســینە، ئــەو ژی ســەیدا )مــەلا ئەحمــەد حلمــی 

قوغییــێ دیاربەکری(یــە.

دێ هەولدەیــن د ئەڤــێ گۆتــارا خــۆدا بەحســێ ژیانــا ئــەوی 
کەیــن، ل کیڤــە خواندییــە و ل کیڤــە مەلایەتــی و مامۆســتای 

کرییــە و کا نڤیســین و بەرهەمێــن ئــەوی چنــە.

ژیانامە :
ســەیدا ئەحمــەد حلمــی ل ســالا)1٩٤2( ل گونــدێ قوغــێ 
قــەزا )بســملێ( گرێدایــی پارێزگەهــا ئامــەدێ هاتییــە  ســەر ب 
دونیایــێ ، مــەلا ئەحمــەد وەکــی بابــێ خــۆ ب ناڤــێ باپیــرێ خــۆ 
هاتییەناڤکــرن ناڤــێ ئــەوی یــێ ب دروســتی ئەڤەیــە: ئەحمــەدێ 

کــۆڕێ مــەلا یووســفێ کــورێ ئەحمــەدێ کــورێ یووســفی.

سەیـدا مەلا ئـــــەحمەدی دەستنڤیسەکا 
گـــەلــەک جـــــوان هــەبوو هەتا د ناڤ 
مەدرەسێ و ئەهلێ زانینێدا ب ناڤۆدەنگ 

بوو بـ )مەلا ئەحمەد خەطاط(.



گۆڤارا رووگەهـ ژمارە )1٤( گولانا ٢0٢٢

تەقدیــرا خــودێ ژ ناڤــا ئەڤــێ مالباتــێ هەمییــێ ب تنــێ ژ 
ــە. ژبــەری ســەیدا بێتــە دونیایــێ دوو برایێــن  دایــک و بابــێ خــۆ مان
ئــەوی هەبــوون ب ناڤــێ مەهــدی و  صدقــی، هێشــتا زارۆک چووینــە 

بــەر دلۆڤانییــا خــودێ.

بابێ سەیدای مرۆڤەکێ خودێناس و مەعریفەت بوو ، ئێک ژ 
مەنسووبێن تەریقەتا نەقشەبەندی بوو ، کەسەکێ گرێدای خواندنا 

پەرتــووکان بــوو ب تایبــەت پەرتووکێــن تەفســیرو فقهــێ.

هەر چەند مەلا یووسفی زانستێن نەحو و صەڕفێ نەخواندبن 
ژی، بەلێ زۆر بەیا ژییێ خۆ ب خواندنا پەرتووکێن زانستێن شەرعیڤە 

دەربــاز کرییــە، بەلــێ پتــر حــەز ژ خواندنــا تەفیســرێ دکــر.

دایــکا مــەلا ئەحمــەدی کچــا مەلا عەبدورەحمانێ خاتوون 
مــەلا  ڕەســولە.  مــەلا  مــەلا عەبدولڕحمــان کــورێ  بــوو.  عائشــیە 
ڕەســول دنــاڤ خەلکێــدا ب ناڤودەنــگ و کەســەکێ خۆشــتڤی و 

ڕێزگرتــی بــوو ل دەڤ ئــەوان.

مــەلا ڕەســوول ئێــک ژ قوتابییێــن مەدرەســا )ئاقتەپــێ( بــوو 
و کــۆڕێ خــۆ ژی ل وێــرێ دایــە بــەر خواندنــێ ، مــەلا ڕەســولی ل 
دەڤ شــێخ حەســەنێ نووڕانــی بابــێ مــەلا عەبدولڕەحمانــێ ئاقتەپــی 

دەســتوورییا خــۆ وەرگرتبــوو.

پاشــی ل وێرێ بوویە ســەیدا و دەرس داینە هەردوو کۆڕێن 
شێخ حەسەنێ نووڕانی مەلا عەبدورەحمانی و موحمەد جانی.

وەکــو یــا دیــار مالباتــا ســەیدا مــەلا ئەحمــەد حلمــی ژ لایــێ 
بابێ و هەم ژ لایێ دایکێڤە خودان زانین و خودێناس بوون. 

خواندانا ئەوی :
و  زانســت  خــودان  مالباتــەکا  دنــاڤ  ئەحمــەد  مــەلا 
مەعریفەتــدا هاتییــە دونیایــێ و هێــش ل زاروکینیــێ ســەیدا مــەلا 
ئەحمــەدی حــەز ژێکرنــەکا زێــدە هەبــوو ژبــۆ زانینــێ، ئــەوی ژی 

خواندنــێ کرییــە. ب  دەســت  کــورد  مەلایێــن  هەمــی  وەکــی 
خواندنا خۆ یا دەستپێکێ ل گوندێ قوغێ دەستپێکرییە 
ل دەڤ مــەلا موحەمــەد شــەریف بێکەنــدێ )بێکەنــدێ: گونــدەک 
ب ســەر قــەزا قورتــالان گرێدایــی پارێزگەهــا ســێرتێیە( پاشــی 
مــەلا موحەمــەد شــەریفی مــالا خــۆ ژ قوغــێ ڤەگۆهاســت و مــەلا 

ئەحمــەدی ژی ل گــەل خــۆ دبــەت.

پاشــی ماوەکــێ کــورت دمینیتــە ل گونــدێ بێکەنــدێ و 
ژ وێــرێ دچیــت ل باژێرێــن کوردســتان دگەڕیــت و ل دەڤ زانایێــن 
مەزن دەرســا وەردگریت وەک ســەیدا شــێخ موحەمەد عەرەبکەندی 
و هەروەسا ل دەڤ زانایێ ب ناڤۆدەنگ سەروکێ زانایا مەلا یاسین 
توپــراک و دیســان ل دەڤ مــەلا موســتەفایێ )خــودێ ڕەحمــا خــۆ ل 
هەمییــان بکــەت( بەلــێ ل دەڤ شــێخ موحەمــەد عەرەبکەنــدی 
موحەمــەد  شــێخ  ڕێــکا  ب  و  وەرگرتییــە  خــۆ  دەســتوورییا 

دا. نەقشــەبەندی  تەریقەتــا  ناڤــا  دچیــت  عەرەبکەنــدی 

زێــدە  حــەزەکا  ئەحمــەد  مــەلا  ســەیدا  بــەر خواندنێــڕا  د 
ل ســەر خــۆ فێرکرنــا دەستنڤیســا عەرەبــی هەبــوو ژبــەر کــو ل 
ئــەوی دەمــێ چ ســەیدا نەبــوون بــۆ فێرکرنــا ڕێــکا باشنڤیســینێ 
و ســەیدا ل دویــڤ شــیانێن خــۆ فێربوویــە. ســەیدا مــەلا ئەحمــەدی 
دەستنڤیســەکا گەلــەک جــوان هەبــوو هەتــا د نــاڤ مەدرەســێ و 
ئەهلــێ زانینێــدا ب ناڤۆدەنــگ بــوو بـــ )مــەلا ئەحمــەد خەطــاط( 
ل ئــەوی دەمــی د نــاڤ کوردســتانا باکــووردا دەستنڤیســا کەســێ 

وەک یــا مــەلا ئەحمــەدی جوانتــر نەبــوو. 

ئەو جهێن مەلایەتی لێ کرین :
شــێخ  دەڤ  ل  خــۆ  دەســتویرییا  ئەحمــەدی  مــەلا  پشــتی 
دزڤڕیــت گۆنــدێ قوغــێ ل  موحەمــەد عەرەبکەنــدی وەرگرتــی 
چــار  و  عەلەبوجییــا  دچیتــە  پاشــی  دکــەت،  مەلایەتییــێ  وێــرێ 
ســالا دمینیتــە وێــرێ، پاشــی دچیتــە  گونــدێ قەرەموســێ چەنــد 
هەیڤــەکا  مــالا خــۆ هینایــە بســلمێ، پاشــی دچیتــە گۆنــدێ زەکو 
باتمانــێ ل  دچیتــە  پاشــی  وێــرێ.  ل  مایــە  ســالا  دەهــــ  زێدەتــر  و 
ســەر داخوازییــا موفتییــێ باتمانــێ مــەلا جەلالــی ل مزگەفتــا مــەلا 

حەجــی خلیــل مەلایەتــی کرییــە.

ل سالا )1٩٨5( ێ مەلا دیسا هاتییە بسملێ و ل مزگەفتا 
)شــعبی( کارێ خــۆ یــێ مەلایەتییــێ کرییــە هەتــا ســالا )1٩٩2( ێ 

خانەنشــین بوویە. 

مامۆستای و نڤیسین :
ســەیدا مــەلا ئەحمــەدی  نــە ب تنــێ مەلایەتــی کرییــە د 
نــاڤ مزگەفتێــدا بەلکــو د نــاڤ مزگەفتێــدا وانــە ژی گۆتینــە، 
ل بســلمێ مــەلا ئەحمــەد ل مزگەفتێــدا قوتابخانــە ئاڤاکرییــە و 

وانــە تێــدا داینــە فەقییــان.

کەســەکێ بێهــن فرەهبــوو ل گــەل مەســەلەیێن زانســتی 
هــەم د نڤیســینێن خــوەدا و هــەم د وانەگۆتنێــدا گەلــەک خــۆ ب 
فەقییاڤــە مانــدی دکــر. هەتــا کــو ناســناڤێ حلمــی ژی ئــەوی ب 
خــۆ دەینایــە، ژبــەر کــو هنــد کەســکێ هەدارکێــش بــوو ل گــەل 

فەقییــان و مەســەلێن زانســتیدا.

ل قوغێ وعەلەبوجیا و قەرەمووسێ سەیدای زێدە دەم نەبوو 
بــۆ گۆتنــا دەرســان ژبــۆ فەقییــا ژبــەر ڤــێ ئێکــێ فەقــی ل قوغــێ و 
عولەبوجیــا کێمبــوون، بەلــێ ل بســملێ و باتمانــێ فەقــی هەبــوون 
هەتا دووماهییا ژیی خۆ دەرس گۆتینە فەقیان، گەلەک جاران زاد 

ژبۆ فەقییا ل مالا خۆ چێدکر و بۆ وان ڕێدکرە مەدرسێ.

ئــەوی تەمامییــا ژیانــا خــۆ د نڤیســینا بەرهەمێــن ئیســلامی 
ئــەڤ  نڤیســینە،  بەرهــەم  عەرەبــی  و  زمانــێ کــوردی  دبورانــد، ب 
خزمــەت و خەباتــە هەتــا دویماهییــا ژیــێ خــۆ کرییــە. ژبەرکــو 
ســەیدای گەلــەک وانــە داینــە و ب واناڤــە مژویــل بوویــە گەلــەک 
بەرهەمێــن ئــەوی ماینــە ب نیڤــی وەکــی تەفســیرا حلمــی ڕامانــا 

قورئانــێ ب زمانــێ کــوردی.

ســەیدا زۆربەیــا بەرهەمێــن خــۆ ب زمانــێ کــوردی نڤیســینە 
داکــو مللەتــێ کــورد بــێ بەهــر نەبــن ژ زانســتێن ئیســلامی.

ســەیدا مــەلا ئەحمــەد هــەدارا ئــەوی گەلــەک ب خواندنــا 
ئەدەبیاتــێ دهــات ب تایبــەت ئەدەبیاتــا کــوردی یــا کورمانجــی مینــا 
دیوانــا مەلایــێ جزیــری و هەلبەســتێن فەقییــێ تەیــران و ئەحمــەدێ 
خانــێ و مــەلا خەلیلــێ ســێرتی و شــێخ عەبدولڕحمانــێ ئاقتەپــی 
بــاش  شــوەیەکێ  ب  بکــەت(  هەمییــان  ل  خــۆ  ڕەحمــا  )خــودێ 

تێگەهشــت و ب شــێوەیەکێ جــوان شــروڤەکرینە.

شــروڤەکرینە   ســەیدایان  ئەڤــا  بەرهەمێــن  ژ  هنــدەک 
دیوانــەک بەرهەڤکرییــە بناڤــێ )دیــوان جامــع( تێــدا هەلبەســتێن 
هەلبەســتەک  چەنــد  ژی  ئــەوی  تێــدا،  کرینــە  زانایــان  گەلــەک 

دیوانەکێــدا. د  نەکرینــە  کــۆم  بەلــێ  نڤیســینە، 

مـــەلا ئــەحـمەد مرۆڤەکێ صووفی 
ئەهلێ تەقوایێ بوو ، لسەر مەزهەبێ 
ئـــیـمام شافعی و ئيعتقادا ئەشعەری 
بــــــوو ، و ئــــێـــك ژ صووفیێن تەریقەتا 

نەقشەبەندی بوو.

ب ڕاســتی ژی ســەیدای شــیانەکا بــاش هەبــوو بــۆ نڤیســینا 
هەلبەســتا، ژبــەر کــو زۆربەیــا دەمــێ خــۆ بــۆ فەقییــا و نڤیســینا 

پەرتــووکا تەرخــان کربــوو.

ســەیدا مەلا ئەحمەد ل ســەر ســەیدایێ خۆ شــێخ موحەمەد 
عەرەبکەنــدی هەلبەســتەک نڤیســییە و تێــدا پەســنا ئــەوی ب ئەڤــی 

شــێوەی دکەت :

ئــەم هەزار حەمد و سەناخوون ئەبەدینە ژ خوەدیرا
ژ جــــــەمـــــــالا صــــەمـــــەدێ تیرێژێ نۆرین ب قەدێرا
ل عـــــــــەرەبــــــکـــــەنـدێ دیسی ب دەلیل و سەنەدێرا
یـــــێ نابیــنە دو چـــــاڤ عــــــەورە ب ئــــێشا ڕەمــــەدێرا
لـــــــەو تـــو سەردەفتەری بۆ موڕشد و پیرێن ئەمەدی

گەر کەمالێ دین و دونیا تە دڤێ هەر ئەوی ببین
ب دل و جـــــــان ببە تــــــەسلیم و حــیجــــابێ مەلڤین
شاهێ سەر تەختێ عەدالەت د سەخا گرتی کەمین
حاتەم و نۆسیڕەوان شاگرتێ ئەوی بوون ب یەقین
یــــــــێ دڤــــــێ فەرمانێ تەبی، گرتی حەیاتا ئەبەدی.

کەسیایەتا ئەوی :
ســەیدا مــەلا ئەحمــەد مرۆڤەکــێ موتەصــەوف و ئەهلــێ 
تەقوایــێ بــوو، ل ســەر مەزهەبــێ ئیمــام شــافعی و ل ســەر ئیعتقــادا 
ئەشــعەری بــوو. وەکــی ژ بــەری نوکــە مــە بەحــس کــری ئێــک ژ 

مەنســووبێن تەریقەتــا نەقشــەبەندی بــوو.

زکــرێ خــۆ یــێ ڕوژانــە پاشــگوهــ نەدکــر، کارێ ئــەوی 
چەنــد ب لەزبــا هــەر نڤێــژا خــۆ ب خشــوع دکــر و پشــتی نڤێــژێ 
تەســبیحاتێن خــۆ دکــرن پاشــی دچــوو کارێ خــۆ دکــر. گەلــەک 
گرنگــی ددا ســونەتێن نەوافــل خــۆ دویــر دکــر ژ بیدعەیــان و ل 

بەرانبــەر قڕێــژا گۆنەهــان گەلــەک یــێ هەســتییار بــوو. 

چــــــەنــــد 
بەرهەمێن
مەلاحلمی

دەمــا د ڕێکێــدا چووبــا بــەرێ خــۆ نــەددا دەوروبەرێــن خــۆ ب 
تنــێ بــەرێ خــۆ ددا پێشــییا خــۆ دا کــو چاڤێــن خــۆ ژ نــەزەرا حــەرام 

بپارێزێت. 

جــارا  چ  نەخۆشــی   ، دروســتبوو  و  ڕاســت  مرۆڤەکــێ 
نەگەهاندییە چ کەسێ و دگەل دوست و هەڤالێن سادقبوو. 

عاشــقێ پێغەمبــەری بــوو )ســڵاڤ لێبــن( حــەز ژێکرنــەکا 
زێدە هەبوو هەتا گەلەک دڤیا ئەوی د خەونێدا ببینیت، هەتا کو 
دەمەکێ وەسواس بۆ ئەوی چێبوو و دگۆت : دیارە ئەز مرۆڤەکێ 

خڕابم ژبەر هندێ پێغەمبەر )سڵاڤ لێبن( ناهێتە خەونا من.

بەلــێ ل دووماهییــا ژیــێ خــۆ گەهشــتە ڤــێ مــرادا خــۆ و 
پێغەمبــەر )ســلاڤ لێبــن( د خەونــا خــۆدا دیــت دگــۆت کۆمــەکا 
مرۆڤــا کــۆم بــوون ئــەز د نــاڤ ئەوانــدا دگەڕیــام مــن پێغەمبــەر 

)ســلاڤ لێبــن( د نــاڤ وانــدا دیــت. 

وەغەرکرنا ئەوی :
ســەیدا مــەلا ئەحمــەد ل )1٦( ێ گولانــا ســاڵا )1٩٩٦( و ل 
ڕۆژا پێنچشــەمبێ پشــتی نڤێژا عەیشــا د ژییێ 5٤ ســالیێدا  چوویە 
بــەر دلۆڤانییــا خــودێ و ل گۆڕســتانا بســملێ یــا کەڤــن هاتییــە 

ڤەشــارتن. 

بەرهەم :
ســەیدا مــەلا ئەحمــەد حلمــی بەرهەمێــن خــۆ ب هــەردوو 
زمانێــن کــوردی و عەرەبــی نڤیســینە. هنــدەک نڤیســنە وهنــدەک ژی 
شــروڤەکرینە و هەمی بەرهەمێن خۆ ب دەستنڤیســا خو نڤیســینە 
و هنــدەک ژی د ژیانــا خــۆدا چاپکرییــە. هنــدەک بەرهــەم هەتــا 
نوکــە ژی نەهاتینــە چاپکــرن.  هنــدەک ژ بەرهێــن ئــەوی ژ لایــێ 

زاروکێــن ئەویڤــە هاتینــە وەرگێــڕان بــۆ زمانــێ تورکــی. 

ســەیدا مــەلا ئەحمــەدی )٣٩( بەرهــەم نڤیســینە! ئــەم دێ 
ل ڤێــرێ ب تنــێ بەحســێ یــازدە بەرهەمێــن ئــەوی کەیــن :

تەفســیر حلمــی: ئــەڤ بەرهەمــە ب تەفســیرا قورئانــا . 1
ســەیدا  مخابنیڤــە  ب  بەلــێ  گرێداییــە،  پیروزڤــە 
نەگەهشــت تەمــام بکــەت ب تنــێ تەفســیرا) ســۆڕەتێن 
فاتیحە، بەقرە و هندەک ئایەت ژ سۆڕەت ئالی عیمران( 

تەفســیر کرینــە،  ژ 2٩٧ لاپــەرا پێکهاتییــە.
زینــا . 2 و  مــەم  شــرۆڤەکرنا  زیــن:  و  مــەم  شــەرحا 

ئەحمــەدێ خانییــە ب شــێوەیەکێ بەرفرەهـــ بەحــس لێ 
هاتییەکرن ژ لایێ مەلا ئەحمەدیڤە ب زمانێ عەرەبی 

شــرۆڤەکرییە ژ )252( لاپــەران پێکهاتییــە.
هاتییــە . ٣ زارۆکان  پەروەدەیــا  بــۆ  ژ  ئیمانــێ:  عەقیــدا 

لاپــەران   )1٦( ژ  کــوردی،  زمانــێ  ب  نڤیســین 
 . تییــە پێکها

بابەتێــن . ٤ بەرهەمــە گرێــدای  ئــەڤ  المنطــق:  رســاله  
مەنطقــێ و فەقیانڤــە هاتییــە نڤیســین، ژ )٦2( لاپــەرا 

پێکهاتییــە. 
ڕەهبەرێ عەوام شــەرحا نهج الانام: )نهج الانام(  ئێک . 5

ژ بەرهەمێــن مــەلا خەلیلــێ ســێرتییە د ناڤــا مەدرەســێن 
کــوردان ب دەرســینی هاتییــە خوانــدن، ســەیدا ئەحمــەد 
حلمــی ژ شــرۆڤەیەکا بەرفرەهـــ ب زمانــێ کــوردی ل 

ســەر  چێکــر.

مــرۆڤــەکــێ ڕاست و دروستبوو  
نــەخــۆشـی چ جارا نەگەهاندییە 
چ کــەســێ و دگــەل دوســت و 

هەڤالێن سادقبوو. 

)عەقیــدا . ٦ ئیمانــێ:  عەقیــدا  شــەرحا  پانــی  ڕەهبــەرێ 
ئێمانێ( ئێک ژ بەرهەمێن هەرە گرنگ ین ئەحمەدێ 
ب  شــرۆڤەکرییە  حملــی  ئەحمــەدێ  مــەلا  خانییــە، 

زمانــێ کــوردی. 
گولــزارا هەمــوکان شــەرحا نوبهــارا بچــووکان: ئێــک . ٧

ژ ب نــاڤ و دەنگتریــن بەرهەمێــن ئەحمــەدێ خانییــە 
ژبــۆ فەقییێــن کــوردا هاتییــە نڤیســین ســەیدا مــەلا 
ب  شــروڤەکرییە  بەرهەمــە  ئــەڤ  حلمــی  ئەحمــەد 

زمانــێ کــوردی. 
دیوانــا . ٨ د  ئەحمــەدی  مــەلا  ســەیدا   : جامــع  دیوانــا 

جامعــدا هەلبەســت و قەســیدەیێن چەنــد زانایــان تێــدا 
عەبدولڕەحمانــێ  مــەلا  دیوانــا  مینــا  کومکرینــە 
ئاقتەپــی و دیوانــا کەربەلایــێ و دیوانــا مــەلا عەلــی 

فندکی...هتــد 
رســاله  المناطــر :  ئــەڤ بەرهەمــە گرێدایــی بابەتــێ . ٩

هاتییــە  عەرەبــی  زمانــێ  ب  و  مناظرییـــە  زانســتێن 
پێکهاتییــە.  لاپــەڕان   )55( ژ  نڤیســین 

هدیــه  الحبیــب شــرحا غایــه  التقریــب : ئــەڤ بەرهەمــە . 10
)أبــو  ئیمامــێ  پەرتــووکا  ســەر  ل  شــرۆڤەکرنەکە 
شــجاع الاصفهانــی( ل ســەر مەزەهەبــێ شــافعی هاتییــە 
نــاڤ مەدرســەیێن  نڤیســین ژ پەرتووکێــن ڕێزێیــە د 
کــوردی  زمانــێ  ب  ئەحمــەدی  ســەیدا  کوردانــدا، 

شــرۆڤەکرییە.
شــەرحا مەولــودا مەلایــێ باتەیــێ : مەولــودا مەلایــێ . 11

باتەیــی د ناڤــا مەدرســەیێن کوردانــدا د ڕێــزا دوویــێ 
کــوردی  زمانــێ  ب  ئەحمــەد  مــەلا  ســەیدا  دهێــت، 

شــرڤەکرییە. 
عەمەلــێ شــەڤ و ڕۆژێ : ئــەڤ بەرهەمــە ب شــێوەیێ . 12

نامیلکــێ هاتییــە نڤیســین و تێــدا ئــەو دوعایێــن کــو 
موســلمان ڕۆژانــە دخوینــن د ســەرێ هــەر دوعایەکێــدا 
ب زمانــێ کــوردی دەمــێ دوعایــێ دیــار کرییــە و ل 

ــا دوعایــا ب کــوردی کرییــە. هنــدەک جهــا ڕامان

دەستنڤیسا 
دیوان جامع

ده ستنڤیسا 
هدیه  الحبیب 
شرحا غایه  

التقریب

دەستنڤیسا گولزارا 
هه موكان شه رحا 

نــــــوبـــــــــــــهــــارا 
بچوكان

